Seolann Comhpháirtíocht Oideachas Ceoil na Gaillimhe tairiscint/iarratas (bid) ar Chistí Music Generation.
Gaillimh Déardaoin 2 Meitheamh 2011- Tá tairiscint Chomhpháirtíocht Oideachas Ceoil na Gaillimhe ar Chistí Music Generation, le hoideachas ceoil i gCathair agus i gContae na Gaillimhe a fhorbairt, seolta go foirmiúil.  Maoinithe ag U2 agus ag Cistí na hÉireann (Ireland Funds), is ionann Music Generation agus Clár Náisiúnta Oideachas Ceoil na hÉireann, arb é a aidhm cuidiú le leanaí agus le daoine óga rochtain/teacht ar thaibhiú oideachas ceoil (performance music education) (idir cheol gutha agus uirlise) ina gceantar féin.
Cuirfear tús le hiarratas Chomhpháirtíocht Oideachas Ceoil na Gaillimhe an tseachtain seo chugainn le sraith cruinnithe comhairliúcháin phoiblí sa chathair agus fud fad an chontae, leo siúd ar fad atá bainteach le hoideachas ceoil nó a bhfuil suim acu ann.  Tionólfar cruinnithe comhairliúcháin i gcathair na Gaillimhe, ar an gCeathrú Rua, in Inis Oírr, ar an gClochán, i mBéal Átha na Slua, i nGort Inse Guaire agus i dTuaim.

Mar thoradh ar phróiseas fairsing comhairliúcháin agus mapáil chuimsitheach ar an soláthar oideachas ceoil atá ann cheana féin fud fad na cathrach agus an chontae, ullmhóidh Comhpháirtíocht Oideachas Ceoil na Gaillimhe plean forbartha 3 bliana le haghaidh oideachas ceoil i gContae na Gaillimhe.  Cuirfear an plean seo faoi bhráid Music Generation roimh an gcéad spriocdháta eile maoinithe le teacht, Deireadh Fómhair 2011.
Tá ról ceannais ag Coistí Gairmoideachais Chontae agus Chathair na Gaillimhe i gComhpháirtíocht Oideachas Ceoil na Gaillimhe, i gcomhar le Comhairle Contae na Gaillimhe, Comhairle Cathrach na Gaillimhe, na Grúpaí Áitiúla Gníomhaíochta (Local Action Groups) i nGaillimh, Údarás na Gaeltachta, na príomh Scoileanna Ceoil i nGaillimh agus ionadaithe ó bhunscoileanna agus scoileanna iar-bhunoideachais.  Tá maoiniú curtha ar fáil faoin gClár Forbartha Tuaithe ag Meitheal Forbartha na Gaeltachta (MFG), ag Cuideachta Fhorbairt Tuaithe na Gaillimhe (GRD) agus ag FORUM Chonamara Teoranta chun tabhairt faoin taighde is gá sa chontae.  Tá Carmel Dooley, PRWORKS agus Nicola Hampson, Killaan Consulting, ceaptha ag MFG thar ceann Chomhpháirtíocht Oideachas Ceoil na Gaillimhe chun an taighde a chur i gcrích agus aighneacht/iarratas atá le cur faoi bhráid Music Generation a ullmhú.  De bhunadh Bhéal Átha na Slua i gContae na Gaillimhe, is iar-chathaoirleach í Carmel ar Chumann na Múinteoirí Ceoil Iar-bhunscoile agus tá taithí 20 bliain aici in oideachas ceoil.  Is bainisteoir tionscadail le taithí fhairsing í Nicola Hampson agus tá 15 bliain caite aici i mbun comhairleacht ghnó agus bainistíocht tionscadail. Beidh dlúth-chomhoibriú idir iad agus coiste stiúrtha Chomhpháirtíocht Oideachas Ceoil na Gaillimhe thar thréimhse sé seachtaine dhéag (16), ag eagrú cruinnithe, grúpaí fócais, suirbhéanna agus taighde ginearálta.  Mar chuid den taighde sa phróiseas iarratais, beifear i dteagmháil le bunscoileanna, iar-bhunscoileanna, scoileanna ceoil, múinteoirí ceoil, eagraíochtaí don óige agus daoine óga.
Ag labhairt dó ag an seoladh, dúirt Seosamh Mac Donncha, Príomhoifigeach Feidhmiúcháin Choiste Gairmoideachais Chontae na Gaillimhe:
“Tá ról tábhachtach ag oideachas ceoil i gcur chun cinn cruthaitheachta agus féinléirithe (self-expression), agus i bhforbairt scileanna cognaíocha agus mothaitheacha leanaí.  Is cúis bhróid do Choiste Gairmoideachais Chontae na Gaillimhe, chomh maith le Coiste Gairmoideachais Chathair na Gaillimhe, an chomhpháirtíocht straitéiseach seo do sholáthar oideachas ceoil sa chathair agus sa chontae a chomhordú.  Táimid ag tnúth le próiseas comhairliúcháin a bheidh fairsing agus fadréimseach, agus le hiarratas rathúil a mbeidh de thoradh air seirbhís oideachas ceoil d’ardchaighdeán a bheidh comhsheasmhach agus inbhuanaithe a chur ar fáil do dhaoine óga i nGaillimh, seirbhís a bheidh uileghabhálach, a mbeidh teacht uirthi go héasca agus a bhainfear amach laistigh de scála ama 3 bliana.  Is tionscnamh radacach agus spreagúil é seo agus má éiríonn leis d’fhéadfadh sé a bheith ina dheis cruthaitheachta úrnua i ndéanamh ceoil do dhaoine óga i nGaillimh.”
Dúirt Martina Moloney, Bainisteoir Contae, Comhairle Contae na Gaillimhe:

“Tá bunadh agus creat do sheirbhís fhadtéarmach, chomhtháite oideachas ceoil ina eochairbheart i bPlean Forbartha Chontae na Gaillimhe 2011-2015.  Trí chur chuige comhpháirtíochta, tógfaidh Comhpháirtíocht Oideachas Ceoil na Gaillimhe ar theist láidir an Chontae go dtí seo i réimsí na n-ealaíon agus an cheoil torthaí inbhuanaithe a chur ar fáil d’fhorbairt soláthar ceoil i gContae na Gaillimhe.”

Chríochnaigh Gearóid De Faoite, Príomhfheidhmeannach, Meitheal Forbartha na Gaeltachta, á rá: 

“Is féidir a rá go bhfuil tuiscint úinéireachta ag pobal na Gaillimhe agus ag gníomhaithe ionadaíocha agus grúpaí leasmhara ar Chomhpháirtíocht Oideachas Ceoil na Gaillimhe.  Thar ceann na 3 Chuideachta Áitiúla Gníomhaíochta (Local Action Companies), táimid ag tnúth go mór le plean cuimsitheach a fhorbairt a bheidh airdeallach ar riachtanais na bpobal, a mbeidh tionchar aige fud fad an chontae agus a neartóidh ar bhealach dearfach rannpháirteachas, taibhiú (performance), tuiscint agus éisteacht sa cheol don ghlúin seo agus don ghlúin le teacht.”

Tá roinnt mhaith ceisteanna faighte cheana féin ón bpobal, ó mhúinteoirí ceoil, ó cheoltóirí agus ó bhunmhúinteoirí agus múinteoirí iar-bhunoideachais i ngach páirt den Chontae. Tionólfar cruinnithe comhairliúcháin phoiblí ag na hionaid seo a leanas: Tuaim, Dé Luain 13  Meitheamh; Béal Átha na Slua, Dé Céadaoin 15 Meitheamh; An Clochán, Dé Luain 27 Meitheamh; Cathair na Gaillimhe, Dé Máirt 28 Meitheamh; An Cheathrú Rua, Dé Céadaoin 29 Meitheamh agus dáta fós le deimhniú le haghaidh Inis Oírr.
Is féidir sonraí iomlána ionad agus amanna na gcruinnithe comhairliúcháin phoiblí a fháil ag www.countygalway vec.com 

Tá fáil ar shonraí iomlána scéim Music Generation ag www.musicgeneration.ie

Eolas faoi Chomhpháirtíocht Oideachas Ceoil na Gaillimhe
Bunaíodh Comhpháirtíocht Oideachas Ceoil na Gaillimhe chun iarratas ar mhaoiniú a chur ar aghaidh chuig Music Generation le Clár Oideachas Ceoil a chur ar fáil i nGaillimh.  Má éiríonn leis an iarratas, beidh roinnt deiseanna ann do leanaí agus do dhaoine óga suas go haois 18 bliain foghlaim le canadh nó le huirlis cheoil a sheinm mar chuid de chlár pleanáilte oideachas ceoil i nGaillimh.  
Tá ról ceannais ag Coistí Gairmoideachais Chontae agus Chathair na Gaillimhe i gComhpháirtíocht Oideachas Ceoil na Gaillimhe, i gcomhar le Comhairle Contae na Gaillimhe, Comhairle Cathrach na Gaillimhe, na 3 Ghrúpa Áitiúla Gníomhaíochta (Local Action Groups) i nGaillimh, Údarás na Gaeltachta, na príomh Scoileanna Ceoil i nGaillimh agus ionadaithe ó bhunscoileanna agus scoileanna iar-bhunoideachais.  
Eolas faoi Music Generation

Is tionscnamh de chuid Music Generation é Music Network, Clár Náisiúnta Oideachas Ceoil na hÉireann.  Tá sé maoinithe ag U2 agus Cistí na hÉireann.  Feidhmíonn an clár trí thabhartas/shíntiús €5 mhilliún ó U2, le €2 mhilliún breise ag teacht ó Chistí na hÉireann, chun tacú le clár náisiúnta oideachas ceoil a bhunú a chuirfidh teagasc ceol uirlise agus ceol gutha ar fáil do leanaí agus do dhaoine óga suas go 18 bliain d’aois.

Cuirfidh Music Generation síolmhaoiniú/síolchaipiteal 3 bliana ar fáil chun seirbhísí áitiúla a bhunú, seirbhísí a bheidh cothaithe ag Comhpháirtíochtaí Oideachas Ceoil san fhadtéarma.  Is é rún na Roinne Oideachais agus Scileanna go mairfidh Comhpháirtíochtaí Oideachas Ceoil amach sa todhchaí agus go gcuirfear maoiniú Státchiste ar fáil nuair a ídíonn tabhartais/síntiúis Music Generation.  Cuirfear maoiniú ar fáil chun 12 Comhpháirtíocht Oideachas Ceoil a bhunú.
 

